
				এই পাতাটির মুদ্রণ সংশোধন করা প্রয়োজন। 
মোহন סיסי
যাহা হউক, পরদিনের বাঙলার ডাক পত্রিকায় অধিকতর বিস্তারিত এবং লোভনীয় সংবাদ বাহির হইল। আমরা তাহা এখানে উদ্ধৃত করিয়া দিলাম।
দসু মোহনের নবতম অভিযান
সাহসী দস্যুর কমিশনারের সহিত সাক্ষাৎ ও তাহার পকেট হইতে ঘড়ি চুরি সুবিখ্যাত আর্টিস্ট উৎপলের ছদ্মবেশে দসু মোহন
“আমরা আমাদের পাঠক-পাঠিকাগণকে অদ্য এক অভিনব বিস্ময়কর কাহিনী উপহার দিতে সক্ষম হওয়ায় গর্ব অনুভব করিতেছি।”
ডিটেক্টিভ ইন্সপেক্টর মিঃ স্যানিয়েলের আগমন ও প্রশ্ন জিজ্ঞাসা হইতে পুলিস কমিশনারের সহিত মোহনের সাক্ষাতের বিশদ বিবরণ ও চিত্তরঞ্জন এভিনিউর শূন্য ফ্ল্যাট এবং কমিশনারের একমাত্র মন্তব্য “Damn it” পর্যন্ত নির্ভুলভাবে লিপিবদ্ধ করিয়া পরিশেষে বাঙলার ডাক মন্তব্য করিয়াছে ঃ—
“আমরা বিস্ময়ে হতবাক হইয়া ভাবিতেছি, যে-দসু্য এরূপ দুঃসাহসের পরিচয় দিতে পারে এবং এক ঘণ্টা ধরিয়া পুলিস কমিশনারের সহিত আলাপ করিয়া তাহারই পকেট হইতে ঘড়ি চুরি করিতে পারে, এরূপ ব্যক্তি যদি সৎপথে চলিত, তাহা হইলে জগতে চিরস্মরণীয় হইয়া থাকিতে পারিত। আমরা অবগত হইলাম, পুলিস তাহাকে গ্রেপ্তার করিবার জন্য আপ্রাণ চেষ্টা করিতেছে। কিন্তু এই দস্যুরও আত্মগোপন করিবার ক্ষমতা অসাধারণ কারণ পুলিস যখন ইহার অনুসন্ধান ও গ্রেপ্তারের জন্য সারা ভারতবর্ষ তোলপাড় করিতেছিল, তখন এই দুঃসাহসী লোকটি কমিশনারের প্রতিবেশীরূপে নির্বিঘ্নে বাস করিতেছিল।
আমরা ইহাও অবগত হইলাম যে, মোহন আগামী কল্য কমিশনারের বাড়ীতে তাহার অঙ্কিত কয়েকখানি ছবি পাঠাইবে বলিয়া প্রতিজ্ঞা করিয়া গিয়াছে। জানি না দুঃসাহসিক দস্য কি প্রকারে তাহার প্রতিজ্ঞা রক্ষা করিবে। আমরা আগামীকালের দিনটির জন্য উদ্বেগে উদ্গ্ৰীব হইয়া রহিলাম। আশা করি, আমাদের পাঠক-পাঠিকাগণকে ছবি সম্বন্ধে বিস্ময়কর কাহিনী শুনাইতে সক্ষম হইব।” —િ§o
সারা কলিকাতা তথা বাঙলায় হুলস্থূল পড়িয়া গেল। বাঙলার ডাক পত্রিক অফিসে অনবরত টেলিফোন আসিতে লাগিল। সাধারণের উত্তেজনার খোরাক জোগাইতে জোগাইতে ও নানা উদ্ভট প্রশ্নের উত্তর দিবার তাগিদে বেচারা টেলিফোন অপারেটর ব্যতিব্যস্ত হইয়া সম্পাদককে জানাইল, “স্যার, আমি আর জবাব দিতে পারি না। আপনি যদি আদেশ দেন, তবে লাইন কেটে রাখি।”
বিস্মিত সম্পাদক জিজ্ঞাসা করিলেন, “কেন, কি হয়েছে?” অপারেটর হতাশ কষ্ঠে কহিল, “কেউ জানতে চাইছেন, দসু মোহন আজ আর আমাদের কাছে এসেছিল কি-না! কেউ জিজ্ঞাসা করেছেন, মোহনের ঠিকানাটা কি? কোথায় থাকে ? একটি মহিলা মিহি গলায় অন্ততঃ পাঁচবার জানতে চাইলেন যে দসু্য, মোহন বিবাহিত কি-না ! বয়স কত? যদি বিবাহ হয়ে থাকে, কটি ছেলে-মেয়ে ? একজন
মোহন (১ম)-৩ --

